
Riżultati ewlenin tal-Kunsill 

Konferenza ta' Lima dwar il-Klima 

Il-Kunsill adotta l-konklużjonijiet dwar it-tħejjijiet għall-20 sessjoni tal-Konferenza tal-Partijiet 
għall-Konvenzjoni Qafas tan-Nazzjonijiet Uniti dwar it-Tibdil fil-Klima (COP 20), li ser issir mill-1 
sat-12 ta’ Diċembru 2014 f’Lima, il-Peru. "Il-konklużjonijiet adottati mill-Kunsill jibnu fuq il-qbil 
milħuq fi Brussell il-ġimgħa li għaddiet mill-mexxejja tal-UE. It-tnejn iwittu t-triq għall-Ewropa 
biex ikollha rwol ewlieni fl-isfidi tal-klima fid-dawl tal-Konferenza ta’ Lima f’Diċembru u l-
Konferenza ta’ Pariġi fl-2015. L-għan tagħna huwa ftehim globali ġust u ambizzjuż, li jagħmel il-
pajjiżi kollha tad-dinja responsabbli għal kwistjoni kruċjali għall-ġejjieni tal-pjaneta, li jistabbilixxi 
mudell ta’ żvilupp soċjalment u ambjentalment sostenibbli," qal il-President tal-Kunsill, il-Ministru 
Taljan għall-Ambjent Gian Luca Galletti. 

Il-konklużjonijiet stabbilixxew l-elementi ewlenin tal-pożizzjoni tal-UE fil-Konferenza ta’ Lima, li 
jiffokaw b’mod partikolari fuq il-ftehim tal-2015 u l-ambizzjoni dwar il-mitigazzjoni ta’ qabel l-
2020. 

Ekoloġizzazzjoni tas-Semestru Ewropew u l-Istrateġija Ewropa 2020 

Il-Kunsill adotta l-konklużjonijiet dwar l-Ekoloġizzazzjoni tas-Semestru Ewropew u l-Istrateġija 
Ewropa 2020. "Il-Kunsill kiseb objettiv politiku importanti ħafna: il-ministri kollha għall-ambjent 
tal-UE issa qegħdin jitolbu ffukar qawwi fuq is-sostenibbiltà u l-użu effiċjenti tar-riżorsi billi dawn 
jiġu integrati fl-Istrateġija 2020 u b'hekk tiżdied dimensjoni ambjentali ġdida magħha. It-
transizzjoni għal ekonomija ekoloġika u ċirkulari hija possibilità reali għall-iżvilupp għall-Ewropa, 
strument effettiv għall-ġlieda kontra l-kriżi u qasam ta’ attività ġdid li għandu jiffoka fuqha biex 
jinħolqu miljuni ta’ impjiegi ġodda," qal il-Ministru Galletti. 

Il-konklużjonijiet huma l-kontribut mis-settur tal-ambjent għar-rieżami ta' nofs it-term tal-
istrateġija Ewropa 2020, adottata fl-2010, li hija element ċentrali tar-rispons tal-UE għall-kriżi 
ekonomika globali. 

Ġestjoni tal-iskart 

Il-ministri kellhom l-ewwel dibattitu pubbliku ta' orjentazzjoni dwar proposta leġislattiva għal 
direttiva emendatorja li tindirizza l-ġestjoni ta' tipi differenti ta' skart. L-għan tal-proposta huwa li 
ttejjeb il-ġestjoni tal-iskart fl-Unjoni Ewropea, bil-ħsieb li tiġi protetta l-kwalità tal-ambjent u jiġi 
żgurat l-użu prudenti u razzjonali ta' riżorsi naturali. 

1  Meta dikjarazzjonijiet, konklużjonijiet jew riżoluzzjonijiet ikunu ġew adottati formalment mill-Kunsill, dan 
ikun indikat fl-intestatura tas-suġġett ikkonċernat u t-test jitqiegħed bejn il-virgoletti. 

  Id-dokumenti li r-referenzi tagħhom jingħataw fit-test qegħdin fis-sit tal-Internet tal-Kunsill 
http://www.consilium.europa.eu. 

  Atti adottati b'dikjarazzjonijiet għall-minuti tal-Kunsill li jkunu jistgħu jinħarġu għall-pubbliku huma 
indikati b'asterisk; dawn id-dikjarazzjonijiet qegħdin fuq is-sit tal-Internet tal-Kunsill imsemmi hawn fuq 
jew jistgħu jinkisbu mill-Uffiċċju tal-Istampa. 

PARTEĊIPANTI 

Belġju: 
Is-Sinjura Céline FREMAULT Ministru tal-Gvern tar-Reġjun tal-Kapitali ta' Brussell, 

responsabbli għad-Djar, il-Kwalità ta' Ħajja, l-Ambjent u 
l-Enerġija 

Bulgarija: 
Is-Sinjura Petia VASSILEVA Deputat Rappreżentant Permanenti 

Repubblika Ċeka: 
Is-Sur Richard BRABEC Ministru għall-Ambjent 

Danimarka: 
Is-Sinjura Kirsten BROSBØL Ministru għall-Ambjent 
Is-Sur Ole TOFT Deputat Rappreżentant Permanenti 

Ġermanja: 
Is-Sinjura Barbara HENDRICKS Ministru Federali għall-Ambjent, il-Konservazzjoni tan-

Natura, il-Bini u s-Sikurezza Nukleari 
Estonja: 
Is-Sur Clyde KULL Deputat Rappreżentant Permanenti 

Irlanda: 
Is-Sur Alan KELLY Ministru għall-Ambjent 

Greċja: 
Is-Sur Andreas PAPASTAVROU Deputat Rappreżentant Permanenti 

Spanja: 
Is-Sinjura Isabel GARCIA TEJERINA Ministru għall-Agrikoltura, l-Ikel u l-Ambjent 

Franza: 
Is-Sur Alexis DUTERTRE Deputat Rappreżentant Permanenti 

Kroazja 
Is-Sur Mihael ZMAJLOVIĆ Ministru għall-Protezzjoni tal-Ambjent u n-Natura 

Italja: 
Is-Sur Gian Luca GALLETTI Ministru għall-Ambjent, il-Protezzjoni tar-Riżorsi Naturali 

u l-Baħar 

Ċipru: 
Is-Sur Nicos KOUYIALIS Ministru għall-Agrikoltura, ir-Riżorsi Naturali u l-

Ambjent 

Latvja: 
Is-Sur Einārs CILINSKIS Segretarju Parlamentari, Ministeru għall-Protezzjoni 

Ambjentali u l-Iżvilupp Reġjonali 

Litwanja: 
Is-Sur Kestutis TRECIOKAS Ministru għall-Ambjent 

Lussemburgu: 
Is-Sinjura Carole DIESCHBOURG Ministru għall-Ambjent 

Ungerija: 
Is-Sur Zsolt NÉMETH Segretarju tal-Istat 
Is-Sur Olivér VÁRHELYI Deputat Rappreżentant Permanenti 

Malta: 
Is-Sur Leo BRINCAT Ministru għall-Iżvilupp Sostenibbli, l-Ambjent u t-Tibdil 

fil-Klima 

Pajjiżi l-Baxxi: 
Is-Sur Wepke KINGMA Deputat Rappreżentant Permanenti 

Awstrija: 
Is-Sinjura Andrä RUPPRECHTER Ministru Federali għall-Agrikoltura, il-Forestrija, l-

Ambjent u l-Ġestjoni tal-Ilma 

Polonja: 
Is-Sur Marcin KOROLEC Segretarju tal-Istat fil-Ministeru għall-Ambjent 

Portugall: 
Is-Sur Paulo LEMOS Segretarju tal-Istat għall-Ambjent 

Rumanija: 
Is-Sur Mihail FÂCĂ Segretarju tal-Istat 

Slovenja: 
Is-Sinjura Tanja BOGATAJ Segretarju tal-Istat fil-Ministeru għall-Ambjent 

Slovakkja: 
Is-Sur Vojtech FERENCZ Segretarju tal-Istat għall-Ambjent 

Finlandja: 
Is-Sinjura Sanni GRAHN-LAASONEN Ministru għall-Ambjent 

Svezja: 
Is-Sinjura Ǻsa ROMSON Ministru għall-Ambjent 

Renju Unit: 
Is-Sur Edward DAVEY Segretarju tal-Istat għall-Enerġija u t-Tibdil fil-Klima 
Is-Sur Dan ROGERSON Sotto-Segretarju Parlamentari tal-Istat għall-Ilma, il-

Forestrija, l-Affarijiet Rurali u l-Ġestjoni tar-Riżorsi 

 

Kummissjoni: 
Is-Sinjura Connie HEDEGAARD Membru 
Is-Sur Janez POTOČNIK Membru 

PUNTI DISKUSSI 

Ekoloġizzazzjoni tas-Semestru Ewropew u l-Istrateġija Ewropa 2020 

Il-Kunsill adotta l-konklużjonijiet dwar l-Ekoloġizzazzjoni tas-Semestru Ewropew u l-Istrateġija 
Ewropa 2020, kif jinsabu fid-dokument 14731/14. 

Il-konklużjonijiet huma l-kontribut mis-settur tal-ambjent għar-rieżami ta' nofs it-term tal-Istrateġija 
Ewropa 2020, adottata fl-2010, li hija element ċentrali tar-rispons tal-UE għall-kriżi ekonomika 
globali. 

Ġestjoni tal-iskart 

Il-Kunsill kellu dibattitu pubbliku ta' orjentazzjoni dwar proposta leġislattiva li temenda sitt direttivi 
li jindirizzaw il-ġestjoni ta' tipi differenti ta' skart (11598/14). L-għan tal-proposta huwa li ttejjeb il-
ġestjoni tal-iskart fl-Unjoni Ewropea, bil-ħsieb li tiġi protetta l-kwalità tal-ambjent u jiġi żgurat l-
użu prudenti u razzjonali ta' riżorsi naturali. 

B'mod aktar speċifiku, din tirrieżamina l-miri legalment vinkolanti stabbiliti fid-Direttivi 
2008/98/KE dwar l-iskart, 94/62/KE dwar l-imballaġġ u l-iskart mill-imballaġġ u 1999/31/KE dwar 
ir-rimi ta' skart f’terraferma, bil-ħsieb li titjieb l-effiċjenza fir-riżorsi f'konformità mal-Pjan 
Direzzjonali għall-Effiċjenza fir-Riżorsi (14632/11) u s-Seba’ Programm ta’ Azzjoni Ambjentali 
(ĠU L 354, 28.12.2013, p. 171). Miżuri oħra proposti jinkludu l-armonizzazzjoni tad-
definizzjonijiet u l-metodi ta' kalkolu, is-simplifikazzjoni tal-obbligi ta' rapportar, l-istabbiliment ta' 
kondizzjonijiet operattivi minimi għal responsabbiltà estiża tal-produttur, u l-istabbiliment ta' 
sistema ta' twissija bikrija li tissorvelja l-konformità tal-mira. 

Il-proposta tifforma parti mill-Pakkett tal-Ekonomija Ċirkolari tal-Kummissjoni (ippreżentat f'Lulju 
2014), li jinkludi wkoll komunikazzjoni bit-titlu "Għal ekonomija ċirkolari: Programm ta' skart żero 
għall-Ewropa (11592/1/14 REV 1) u komunikazzjoni dwar opportunitajiet għall-effiċjenza fir-
riżorsi fis-settur tal-bini (11609/14). 

Id-diskussjoni tal-ministri kienet bbażata fuq tliet mistoqsijiet imħejjija mill-Presidenza (14060/1/14 
REV 1). 

Il-ministri laqgħu b'mod ġenerali l-punt prinċipali tal-proposta tal-Kummissjoni, li hija kkunsidrata 
li hija f'konformità mas-seba' Programm ta' Azzjoni Ambjentali u l-għanijiet tal-istrateġija 2020. 
Madankollu l-ministri esprimew tħassib dwar il-livell ta' ambizzjoni tal-proposta u appellaw għal 
miri realistiċi u li jistgħu jinkisbu dwar ir-riutilizzazzjoni, ir-riċiklaġġ u r-rimi f'miżbla. Id-
delegazzjonijiet issottolinjaw ukoll il-ħtieġa li jittieħed kont tal-ispeċifiċitajiet tal-Istati Membri u l-
livelli differenti ta' prestazzjoni u l-pożizzjonijiet inizjali tagħhom. Huma esprimew il-ħtieġa li 
jkomplu jiġu ċċarati xi kwistjonijiet bħall-metodoloġiji u d-definizzjonijiet tal-kalkolu. L-idea wara 
s-sistema ta’ twissija bikrija proposta intlaqgħat tajjeb b'mod ġenerali iżda s-sistema teħtieġ aktar 
ħidma sabiex jitnaqqas il-piż amministrattiv u finanzjarju fuq l-Istati Membri. Id-delegazzjonijiet 
qajmu wkoll tħassib dwar il-frekwenza proposta tar-rapportar. 

http://register.consilium.europa.eu/pdf/mt/14/st14/st14731.mt14.pdf
http://register.consilium.europa.eu/pdf/mt/14/st11/st11598.mt14.pdf
http://register.consilium.europa.eu/pdf/mt/11/st14/st14632.mt11.pdf
http://eur-lex.europa.eu/legal-content/MT/TXT/PDF/?uri=CELEX:32013D1386&from=MT
http://register.consilium.europa.eu/pdf/mt/14/st11/st11592-re01.mt14.pdf
http://register.consilium.europa.eu/pdf/mt/14/st11/st11609.mt14.pdf
http://register.consilium.europa.eu/pdf/mt/14/st14/st14060-re01.mt14.pdf
http://register.consilium.europa.eu/pdf/mt/14/st14/st14060-re01.mt14.pdf


 28 ta’ Ottubru 2014 
 

   
14510/14   8 
  MT 
 

Konferenza ta’ Lima dwar il-Klima 

Il-Kunsill adotta konklużjonijiet li jistabbilixxu l-elementi ewlenin tal-pożizzjoni tal-UE għall-20 
Konferenza tal-Partijiet tal-Konvenzjoni Qafas tan-Nazzjonijiet Uniti dwar it-Tibdil fil-Klima (COP 
20), li ser issir mill-1 sat-12 ta’ Diċembru 2014 f’Lima, il-Perù, kif jinsabu fid-dokument 14747/14. 

L-Unjoni Ewropea ilha attur ewlieni fil-ġlieda kontra t-tibdil fil-klima għal ħafna żmien u involuta 
b'mod attiv fin-negozjati internazzjonali. Il-konferenza ta' Lima hija l-aħħar waħda mill-konferenzi 
intermedji bejn Durban, fejn ġie deċiż il-mandat sabiex jiġi nnegozjat ftehim globali sal-2015, u 
Pariġi, fejn il-ftehim globali jeħtieġ li jiġi adottat f'Diċembru 2015. 

Għalhekk il-Konferenza ta' Lima għandha tidentifika l-elementi prinċipali għal abbozz ta' test ta' 
negozjar li ser ikun il-bażi għall-ħidma fuq il-ftehim globali tal-futur, li l-ewwel abbozz tiegħu 
huwa mistenni li jkun lest sa Mejju 2015. Barra minn hekk, il-Konferenza ta’ Lima għandha tieħu 
deċiżjoni dwar rekwiżiti ta’ informazzjoni bil-quddiem għall-kontribuzzjonijiet ippreżentati mill-
Partijiet u dwar proċess li jqis dawk il-kontributi ladarba jkunu mressqa matul l-2015 qabel il-
Konferenza ta’ Pariġi. Il-COP 20 għandha tiffoka wkoll fuq kif għandha tissaħħaħ l-ambizzjoni tal-
mitigazzjoni ta' qabel l-2020. Fl-aħħar nett, għandha tadotta firxa sħiħa ta’ deċiżjonijiet ta’ 
implimentazzjoni, inkluż waħda li fiha regoli għat-tieni perijodu ta’ impenn tal-Protokoll ta’ Kjoto, 
bil-għan li tiġi implimentata l-Emenda ta’ Doha. 

Il-konklużjonijiet jindikaw l-urġenza u l-ħtieġa għal azzjoni globali, li għandhom ikunu riflessi fi 
ftehim ambizzjuż u legalment vinkolanti f’Pariġi fl-2015. Huma jfakkru wkoll fl-azzjonijiet diġà 
mwettqa mill-UE u l-Istati Membri, li x’aktarx b’mod konġunt jissuperaw l-miri tagħhom għall-
2020, u jilqgħu l-momentum pożittiv iġġenerat mis-Summit dwar il-Klima ta' Ban Ki Moon li sar fi 
New York fit-23 ta’ Settembru 2014. 

Affarijiet oħra 

Laqgħat internazzjonali ewlenin riċenti 

Il-Kunsill ġie infurmat mill-Presidenza u l-Kummissjoni dwar il-laqgħat internazzjonali ewlenin 
reċenti li saru fl-ewwel parti tal-Presidenza Taljana (14664/14, 14654/14). 

http://register.consilium.europa.eu/pdf/mt/14/st14/st14747.mt14.pdf
http://register.consilium.europa.eu/pdf/en/14/st14/st14664.en14.pdf
http://register.consilium.europa.eu/pdf/en/14/st14/st14654.en14.pdf

Il-laqgħa ta’ informazzjoni kopriet suġġetti bħat-tnax-il Konferenza tal-Partijiet (COP 12) għall-
Konvenzjoni dwar id-Diversità Bijoloġika (Pyeongchang, ir-Repubblika tal-Korea, 6-17 ta’ 
Ottubru), is-seba’ laqgħa tal-Konferenza tal-Partijiet li serviet bħala l-laqgħa tal-Partijiet għall-
Protokoll ta’ Kartaġena dwar il-Bijosigurtà (COP MOP 7) (Pyeongchang, ir-Repubblika tal-Korea, 
29 ta’ Settembru - 3 ta’ Ottubru), l-ewwel laqgħa tal-Konferenza tal-Partijiet li serviet bħala l-
laqgħa tal-Partijiet tal-Protokoll ta’ Nagoya dwar l-Aċċess u l-Qsim ta’ Benefiċċji (COP MOP 1) 
(Pyeongchang, Repubblika tal-Korea, 13-17 ta’ Ottubru), il-ħames Laqgħa tal-Partijiet (MOP 5) 
għall-Konvenzjoni ta’ Aarhus dwar l-aċċess għall-informazzjoni, il-parteċipazzjoni tal-pubblika fit-
teħid ta’ deċiżjonijiet u l-aċċess għall-ġustizzja fi kwistjonijiet ambjentali (Maastricht, 30 ta’ Ġunju 
- 4 ta’ Lulju) u t-tieni Laqgħa tal-Partijiet (MOPP 2) għall-Protokoll dwar ir-Reġistri dwar ir-Rilaxx 
u t-Trasferiment ta’ Inkwinanti (Maastricht, 2-4 ta’ Lulju). 

Għal tagħrif iddettaljat ara s-sit web tal-Konferenza dwar id-Diversità Bijoloġika u s-sit web tal-
Konvenzjoni ta’ Aarhus. 

Id-delegazzjoni Ċeka informat lill-Ministri dwar ir-raba' laqgħa tal-Konferenza tal-Partijiet għall-
Konvenzjoni Qafas dwar il-Protezzjoni u l-Iżvilupp Sostenibbli tal-Karpazji, li saret f'Mikulov, ir-
Repubblika Ċeka, mit-23 sas-26 ta' Settembru 2014, u dwar il-Presidenza Ċeka għall-Konvenzjoni 
2014-2017 (14483/14). 

Għal tagħrif dettaljat ara s-sit web tal-Konvenzjoni tal-Karpazja. 

Ġimgħa Ewropea għall-Iżvilupp Sostenibbli 

Id-delegazzjoni Ġermaniża, Franċiża u dik Awstrijaka informaw lill-Ministri dwar l-ewwel Ġimgħa 
Ewropea għall-Iżvilupp Sostenibbli li ser issir mit-30 ta’ Mejju sal-5 ta’ Ġunju 2015 (14686/14). 

It-tliet pajjiżi stiednu lill-Istati Membri u lill-istituzzjonijiet tal-UE kollha biex jipparteċipaw u 
jappoġġaw il-Ġimgħa Ewropea għall-iżvilupp Sostenibbli. L-għan ta’ din l-inizjattiva huwa li 
tagħmel l-ammont kbir ta’ proġetti differenti u d-diversità kbira ta’ nies involuti fl-iżvilupp 
sostenibbli viżibbli lokalment kif ukoll nazzjonalment u internazzjonalment. 

L-inizjattiva għal Ġimgħa Ewropea għall-Iżvilupp Sostenibbli ġiet żviluppata fil-qafas tan-Netwerk 
Ewropew għall-Iżvilupp Sostenibbli, li ilu jeżisti mill-2002 u tinvolvi lill-esperti dwar is-
sostenibbiltà mill-ministeri kompetenti tat-28 Stat Membru tal-UE. 

http://www.cbd.int/cop2014/
http://www.unece.org/env/pp/welcome.html
http://register.consilium.europa.eu/pdf/en/14/st14/st14483.en14.pdf
http://www.carpathianconvention.org/
http://register.consilium.europa.eu/pdf/en/14/st14/st14686.en14.pdf

PUNTI OĦRAJN LI ĠEW APPROVATI 

AMBJENT 

Konvenzjoni dwar il-konservazzjoni tal-ispeċijiet migratorji tal-annimali selvaġġi 

Il-Kunsill adotta deċiżjoni li tistabbilixxi l-pożizzjoni li għandha tiġi adottata f’isem l-Unjoni 
Ewropea fir-rigward tal-proposti għall-emendar tal-Appendiċi I u II għall-Konvenzjoni dwar il-
konservazzjoni tal-ispeċijiet migratorji tal-annimali selvaġġi (CMS) fil-ħdax-il laqgħa tal-
Konferenza tal-Partijiet (COP 11) (13675/14). 

Il-COP 11 ser issir fi Quito (l-Ekwador) mill-4 sad-9 ta’ Novembru 2014. Is-CMS għandha l-għan li 
tikkonserva l-ispeċijiet migratorji tal-art, tal-baħar u avjarji matul il-medda migratorja kollha 
tagħhom. Għal aktar dettalji ara s-sit web. 

AFFARIJIET BARRANIN 

Miżuri restrittivi speċifiċi kontra s-Sur Milosevic u persuni assoċjati 

Il-Kunsill approva t-tneħħija tas-sanzjonijiet tal-UE kontra s-Sur Milosevic u persuni assoċjati 
miegħu. Dan huwa minħabba li miżuri restrittivi m’għadhomx jitqiesu rilevanti fid-dawl tal-istat 
attwali tar-relazzjonijiet bejn l-UE u s-Serbja u r-raġunijiet legali mistqarra m'għadhomx validi. Is-
sanzjonijiet ser jieqfu japplikaw fid-29 ta’ Ottubru 2014. 

KOOPERAZZJONI GĦALL-IŻVILUPP 

Kontribuzzjonijiet finanzjarji għall-Fond Ewropew għall-Iżvilupp 

Il-Kunsill approva t-tielet pagament tal-kontribuzzjonijiet finanzjarji li għandhom jitħallsu mill-
Istati Membri għall-Fond Ewropew għall-Iżvilupp fl-2014. 

http://register.consilium.europa.eu/pdf/mt/14/st13/st13675.mt14.pdf
http://www.cms.int/en/cop11

AFFARIJIET EKONOMIĊI U FINANZJARJI 

Aġenziji ta' klassifikazzjoni tal-kreditu: standards tekniċi 

Il-Kunsill iddeċieda li ma joġġezzjonax għall-adozzjoni mill-Kummissjoni tat-tliet regolamenti li 
jissupplimentaw ir-Regolament 1060/2009 dwar aġenziji ta' klassifikazzjoni tal-kreditu fir-rigward 
ta’: 

– rekwiżiti ta' divulgazzjoni għal strumenti finanzjarji strutturati (14205/1/14 REV 1 u 
13783/14 + ADD 1); 

– il-preżentazzjoni tal-informazzjoni li l-aġenziji tal-klassifikazzjoni tal-kreditu jagħmlu 
disponibbli lill-Awtorità Ewropea tat-Titoli u s-Swieq (14205/1/14 REV 1 u 13786/14 
+ADD 1); 

– rapportar perjodiku dwar it-tariffi imposti mill-aġenziji ta' klassifikazzjoni tal-kreditu 
għall-fini ta’ superviżjoni kontinwa mill-Awtorità Ewropea tat-Titoli u s-Swieq 
(14205/1/14 REV 1 u 13787/14 + ADD 1). 

Ir-Regolamenti huma atti delegati skont l-Artikolu 290 tat-Trattat dwar il-Funzjonament tal-UE. 
Issa jistgħu jidħlu fis-seħħ, dment li l-Parlament Ewropew ma joġġezzjonax. 

Rekwiżiti prudenzjali: standards tekniċi 

Il-Kunsill iddeċieda li ma joġġezzjonax għall-adozzjoni mill-Kummissjoni ta’ Regolament li 
jissupplimenta r-Regolament 575/2013 dwar ir-rekwiżiti prudenzjali għall-istituzzjonijiet ta’ kreditu 
u d-ditti tal-investiment fir-rigward tad-determinazzjoni tal-iskopertura ġenerali lil klijent jew grupp 
ta’ klijenti relatati fir-rigward ta’ transazzjonijiet b'assi sottostanti u l-kondizzjonijiet li taħthom it-
transazzjoni ma tikkostitwixxix skopertura addizzjonali (14037/14 u 14026/14). 

Ir-Regolamenti huma atti delegati skont l-artikolu 290 tat-Trattat dwar il-Funzjonament tal-UE. Issa 
jistgħu jidħlu fis-seħħ, dment li l-Parlament Ewropew ma joġġezzjonax. 

ĠUSTIZZJA U AFFARIJIET INTERNI 

Sistema ta' Informazzjoni ta' Schengen 

Il-Kunsill adotta l-konklużjonijiet dwar ir-Rapport Speċjali Nru 3/2014 tal-Qorti Ewropea tal-
Awdituri: "Tagħlimiet mill-iżvilupp imwettaq mill-Kummissjoni Ewropea tas-Sistema ta’ 
Informazzjoni ta’ Schengen tat-tieni ġenerazzjoni (SIS II)" (13938/14). 

http://register.consilium.europa.eu/pdf/mt/14/st14/st14205-re01.mt14.pdf
http://register.consilium.europa.eu/pdf/mt/14/st13/st13783.mt14.pdf
http://register.consilium.europa.eu/pdf/mt/14/st13/st13783-ad01.mt14.pdf
http://register.consilium.europa.eu/pdf/mt/14/st14/st14205-re01.mt14.pdf
http://register.consilium.europa.eu/pdf/mt/14/st13/st13786.mt14.pdf
http://register.consilium.europa.eu/pdf/mt/14/st13/st13786-ad01.mt14.pdf
http://register.consilium.europa.eu/pdf/mt/14/st14/st14205-re01.mt14.pdf
http://register.consilium.europa.eu/pdf/mt/14/st13/st13787.mt14.pdf
http://register.consilium.europa.eu/pdf/mt/14/st13/st13787-ad01.mt14.pdf
http://register.consilium.europa.eu/pdf/mt/14/st14/st14037.mt14.pdf
http://register.consilium.europa.eu/pdf/mt/14/st14/st14026.mt14.pdf
http://register.consilium.europa.eu/pdf/mt/14/st13/st13938.mt14.pdf

AGRIKOLTURA 

Organizzazzjoni Internazzjonali tad-Dielja u l-Inbid - Pożizzjoni tal-UE 

Il-Kunsill adotta deċiżjoni li tistabbilixxi l-pożizzjoni li għandha tiġi adottata f’isem l-UE fir-
rigward ta’ ċerti riżoluzzjonijiet li għandu jittieħed vot dwarhom fil-qafas tal-Organizzazzjoni 
Internazzjonali tad-Dielja u l-Inbid (OIV) fl-assemblea ġenerali li jmiss tal-organizzazzjoni 
f’Mendoza (l-Arġentina) fl-14 ta’ Novembru 2014 (13332/14 ADD 1). 

Skont din id-deċiżjoni, il-koordinazzjoni tal-pożizzjoni tal-UE dwar l-OIV ser tiġi fformalizzata 
għall-abbozz ta' riżoluzzjonijiet li jaqgħu fi ħdan il-qasam ta' kompetenza tal-UE. Din il-proposta hi 
bbażata fuq l-Artikolu 218(9) tat-Trattat ta' Lisbona dwar ftehimiet internazzjonali. 

L-OIV hija organizzazzjoni intergovernattiva xjentifika u teknika magħmula minn membri, 
osservaturi u organizzazzjonijiet internazzjonali bi status partikolari attivi fis-setturi tad-dwieli, l-
inbid, ix-xarbiet ibbażati fuq l-inbid, l-għeneb tal-mejda, iż-żbib u prodotti oħrajn tad-dwieli. L-OIV 
għandha 46 membru li minnhom 21 huma Stati Membri tal-UE. Madankollu, fil-preżent, l-UE 
mhijiex membru tal-OIV. 

ĦATRIET 

Kumitat tar-Reġjuni 

Il-Kunsill ħatar lis-Sur Marc PERERA CHRISTENSEN (Danimarka), (14361/14) bħala membru 
tal-Kumitat tar-Reġjuni għall-bqija tal-mandat attwali, li jintemm fil-25 ta' Jannar 2015. 

DEĊIŻJONIJIET ADOTTATI BI PROĊEDURA BIL-MIKTUB 

Aċċess pubbliku għad-dokumenti 

Fis-27 ta’ Ottubru 2014 il-Kunsill Ewropew approva t-tweġiba għall-applikazzjoni konfermatorja 
29/c/01/14 (EUCO 209/1/14 REV 1). 

 

http://register.consilium.europa.eu/pdf/mt/14/st13/st13332-ad01.mt14.pdf
http://register.consilium.europa.eu/pdf/mt/14/st14/st14361.mt14.pdf
http://register.consilium.europa.eu/pdf/mt/14/st00/st00209-re01.mt14.pdf

